
Naalakkersuisoq for Uddannelse, Kultur, Kirke og Udenrigsanliggender  

Ilinniartitaanermut, Kultureqarnermut, Ilageeqarnermut Nunat allanullu Naalakkersuisoq 

 

 

  
 Inatsisartunut ilaasortat Siverth K. Heilmann 
 aamma Bentiaraq Ottosen, Atassut 
  

 
Toqusimasut timaannik ikuallaaviit pillugit § 37 naapertorlugu apeqqutip 
(2018-149-p) akineqarnera   

 

 
 
 
Asasakka Siverth K. Heilmann aamma Bentiaraq Ottosen,  
 
 
Inatsisartut suleriaasiat naapertorlugu apeqquteqarnissinnut qujanaq. 
Apeqqutigineqartut tullinnguuttuni akissuteqarfigissavakka.  
 
 
Apeqqut 1: Naalakkersuisuniit anguniarneqarsinnaanerluni, Kalaallit 
Nunaanni toqusup timaanik angisoorsuunngikkaluamik 
ikuallaaveqalernissaanik pilersitsinissamik? 
 
Akissut: Innuttaasut ilaasa taamatut kissaateqarnerat Naalakkersuisut 
paasilluarsinnaavaat taamatuttaarlu inuiaqatigiit isumalluutaanik 
sipaarniarnerup eqqarsaatigisariaqarnerannut paasinnillutik.  
 
Toqusimasut timaannik ikuallaaviliornissaq Inatsisartunit siornatigut 
suliarineqarnikuuvoq, kingullermi tamanna UKA 2017-imi pivoq. Taamani 
Naalakkersuisut illoqarfinni nunat immikkoortuini qitiusumik 
napparsimaveqarfiusuni toqusimasut timaannik ikuallaaveqalersinnaaneranik 
periarfissanik kiisalu aningaasaqarnikkut pitsaaqutinik pitsaanngequtinillu 
misissuissasut akuerineqarpoq (UKA 2017/115).  
 
Maanna Naalakkersuisuusut isumaqataaffigaat siullermik pingaarnerusumillu 
toqusimasut timaannik ikuallaasarfimmik ataatsimik arlalinnilluunniit 
pilersitsinissap aallartinneqarnissaanut aalajangiinnginnermi peqqissaartumik 
misissuisoqaqqaartariaqartoq. Apeqqutip tunngavilersuutaanni toqusimasut 
timaannik ikuallaaviit pineqartut Naalakkersuisut ilisimasaqarfiginngilaat. 
Taamaakkaluartoq Naalakkersuisut ilisimatitsissutigisinnaavaat angissuseq 
inissisimassuserlu saniatigut avatangiisit eqqarsaatigineqarnissaat naliliinermi 
ilanngunneqartariaqarmata, ilaatigut assersuutigalugu avatangiisinik illersuineq 
pillugu Inatsisartut inatsisaat naapertorlugu toqusup timaanik ikuallaaneq 
akuerisaasumik toqusimasut timaannik ikuallaaviani pisassammat. 

Naalakkersuisut misissuinermik taamaattumik aallartitsiniarput 
naammassippallu Inatsisartunut saqqummiullugu.  
 
Misiligutaasumik toqusimasut timaannik ikuallaaviliortoqarsinnaanera pillugu 
Naalakkersuisut isumaqarput misiliilluni toqusup timaanik ikuallaaneq 
ileqqorissaarnikkut illersorneqarsinnaanngitsoq. 
 
 
 
 
 
Inussiarnersumik inuulluaqqusillunga 
 
 
Vivian Motzfeldt  
 


